
ТАҚРИЗ
ба автореферати диссертатсияи Мерганзода Манучеҳри Бекназар дар 
мавзуи «Поэтикаи осори ғиноии Адиб Собири Тирмизӣ» барои дарёфти 
дараҷаи илмии доктори фалсафа (РЬЭ) - доктор аз рӯйи ихтисоси 
6П020500 - Филология (60020501 - Адабиёти тоҷик)

Автореферати диссертатсияи Мерганзода Манучеҳри Бекназар ба 

таҳқиқи яке аз масъалаҳои муҳими адабиётшиносии тоҷик - «Поэтикаи 

осори ғиноии Адиб Собири Тирмизӣ» бахшида шудааст.

Диссертант мавзуъро ба се боб ва фаслҳо ҷудо карда, онҳоро 

пайдарпай ва бо низоми муайян ба риштаи таҳқиқ кашидааст. Муҳаққиқ 

бо мутолиаи вофир ва таҳаммули хос масоили зиёди назариявӣ ва 

амалиро дар иртибот ба мавзуъ гирдоварӣ намуда, онҳоро зимни 

шинохти ҳунари шоирии Адиб Собири Тирмизӣ мақсаднок истифода 

будааст. Ба андешаи муҳаққиқ, Адиб Собири Тирмизӣ аз чеҳраҳои 

намоён, таъсиргузору мубтакир ва ҳунарманди адабиёти классикист, ки 

на танҳо дар замони зиндагиаш, балки дар даврони баъдй ҳам мавриди 

таваҷҷуҳу пайравии шуаро будааст.

Мерганзода Манучеҳри Бекназар зимни таҳқиқи мавзуъ китобу 

мақола ва гузоришҳои донишмандон В.В. Бартолд, А.Е. Кримский, Е.Э. 

Бертелс, И.С. Брагинский, Э. Браун, Я. Рипка, Ҳ. Эте, С. Айнӣ, X. 

Мирзозода, А. Абдуллоев, С. Саъдиев, М. Шаҳристонӣ, Саид Нафисӣ, 

Бадеуззамон Фурӯзонфар, Забеҳулло Сафо, Алии Қавим, Аҳмад Ризо 

Ялмаҳо, Муҳаммад Алии Носеҳ ва дигаронро мавриди омӯзиш ва 

пажӯҳиш қарор дода, масъалаҳои баҳсталаб ва ҳалнашудаи рӯзгору 

осори Адиб Собири Тирмизиро ҷамъбаст намудааст.

Диссертант ҳамаи ҳадафу мақсадҳое, ки барои таҳқиқи мавзуъ дар 

назди худ гузоштааст, ҳал намуда, ба хулосаҳои ҷолиб ва натиҷаҳои 

эътимодбахш расидааст. Хулосаи таҳқиқро диссертант дар понздаҳ банд 

мушаххас намудааст, ки дар маҷмуъ, натиҷагириҳои бобу фаслҳои 

дахлдори диссертатсияро дар худ инъикос кардаанд.

Автореферати диссертатсияи Мерганзода Манучеҳри Бекназар бо 

забони фасеҳи илмӣ таълиф ёфта, андешаронй, сабки нигориш, тахдилҳо 

мудаллал буда, натиҷагириҳои бадастомада эътимодбахшанд.

Муҳтавои автореферат ва мақолаҳои чопнамудаи диссертант 

моҳият ва мазмуну мундариҷаи диссертатсияро ба пуррагӣ ифода 

кардаанд. Бинобар ин, таҳқиқоти мавриди назар кори анҷомёфтаи илмӣ 

буда, бо бартариҳои зиёд саҳифаи тозаеро дар шинохти ҳунари шоирии 

Адиб Собири Тирмизӣ боз хоҳад кард.

Дар маҷмуъ, автореферати диссертатсияи Мерганзода Манучеҳри 

Бекназар дар мавзуи «Поэтикаи осори ғиноии Адиб Собири Тирмизӣ», 

ки барои дарёфти дараҷаи илмии доктори фалсафа (РБП) - доктор аз 

рӯйи ихтисоси 60020500 - Филология (60020501 - Адабиёти тоҷик) 

пешниҳод гардидааст, навгониҳо, бартариҳо ва дастовардҳои хуби илмӣ 

дорад.

Новобаста аз дастовардҳо ва бартариҳо дар автореферат баъзе 

ноҷӯриҳо ба мушоҳида расиданд, ки баёни онҳо дар беҳбудии фаъолияти 

баъдинаи диссертант муҳим дониста мешавад:

1. Дар матни автореферат, дар ду шакл ва баъзан барғалат зикр 

намудани номи муаллифони сарчашмаҳои илмию адабӣ: Парвиз Нотили 

Хонларӣ (саҳ. 5), (саҳ.14), Парвизи Нотили Хонларӣ (саҳ. 16), Муҳаммад 

Алии Носеҳ (саҳ.1,4,6,7,12), Муҳаммад Алӣ Носеҳ (саҳ. 12), Шамси Қайси 

Розӣ (саҳ.19), Муҳаммад Шамси Қайси Розӣ (саҳ. 12) манзур шудааст.

2. Дар ҷараёни таҳқиқот ба дастхатҳои ашъори ғиноии Адиб 

Собири Тирмизӣ таваҷҷуҳ нашудааст.

3. Хатоҳои имлоӣ, услубӣ ва китобат дар баъзе саҳифаҳои 

автореферат маълум гардид, ки ислоҳи онҳо кори ояндаи диссертант 

хоҳад буд.

Ҳамаи нукоти ислоҳталаб, ки ин ҷо зикр шуд, бартарафшаванда 

буда, ба муҳтавои умумии диссертатсия нуқсон ворид намекунанд.

Хулоса, автореферати диссертатсияи Мерганзода Манучеҳри 

Бекназар дар мавзуи «Поэтикаи осори ғиноии Адиб Собири Тирмизӣ» ба 

талаботи бандҳои 31-35 тартиби додани дараҷаҳои илмӣ, ки бо қарори 

Ҳукумати Ҷумҳурии Тоҷикистон аз 30 июни соли 2021, таҳти №267 тасдиқ 

шудааст, ҷавобгӯ буда, муаллифи он сазовори дарёфти дараҷаи илмии 

доктори фалсафа (РИВ) - доктор аз рӯйи ихтисоси 6П020500 - Филология 

(60020501 - Адабиёти тоҷик) мебошад.

